
Mardu Xarra hil da

Juan Jose Izagjrre Antia "Mardu
Xarra" trikitilaria joan den
Abenduaren 15ean hil zen, Zesloa
herriko Arroa auzoan.

Mardu Xarra 1926ean jaio zen
Arroa-beheko Mardu baserrian.
Soinu handiarekin ekin zion
musikari baina soinu txikiaren
doinuak liluraturik edo, honekin
hasi zen gero. Zenbait plaza,
erromeria eta txapelketatan parte
hartu zuen, tartean Juan
Orbegozoren mailako
panderojoleekin. Primi Erostarberen
panderojolea ere izan zen.

Ander Hormazuri
panderojolearekin batera eginiko
grabazio bat utzi zigun Mardu
Xarrak, 1994 urteko Maiatzean
egindakoa hain zuzen ere "Trikiti
herrikoia" izan zuen izenburu lan

harek.

Getxoko herriak hartu
du, Euskal Herriko
Trikitixa Elkartearekin
batera eta ltxartu Dantza
Taldearen laguntzaz,
aurtengo Euskal Herriko
Trikitixa Eguna antolatze-

aren erantzukizuna.

Euskal Herri osoko
trikitilari nahiz trikitizale
guztien topaleku den egun
honetako berri emango
dizuegu Altzaporru!-ren
ale honetan.

@ Kalejirak goizean

Egitarauari dagokionean,
goizeko hamaikatan trikitixa eskola
bakoitzari aldez aurretik
jakinaraziko zaien lekuan ongi
etorria egingo zaio, autobus
bakoitzari numero bat emango
zaio eta aparkatu behar duen
lekuraino
antolatzaile batek. Ongi etorriaren
ondoren kalejira izango da
Getxoko kale eta auzoetan zehar.
Getxo 0so herri zabala da eta hiru
auzotan banaturik dago. Bazkaria
Areetan jarria izango den karpa
erraldoian izango da eguerdiko
hiruretan.

Erromeria eta omenaldia

Laurak eta erdi aldera
Katalunyatik etorritako akordeoi
diatoniko joleak izango dira
bazkaria egingo den karpan.
Katalandarren akordeoi diatonikoa
gure trikitixaren antzekoa da baina
ez berdina. Botoi gutxiago ditu
eskuinean eta baxuak ere
isterakoan eta irekitzerakoan
aldatu egiten dira. Sorpresaren bat

G e o -
Ondorcn ommaldia eskainiko

zaio Kepa Arrizabalaga pandero
joleari, Antton Mendizabal
eskulturagileak eginiko oroigarria
jasoko duelarik.

Kepa Arrizabalaga, Rufino
Arrola Andrakaseko
errementariaren bikote izan zen.
Bi hauek Luis Bilbaorekin batera
1979an grabatu zuten Bizkaiko
Trikitilariak lanaren
berrargitaralpen bat ere prestatu
dugu egun honetarako. Trikitixa
eskola bakoitzak konpakto bat
izango du opari.

